
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республика мутасын оланін бӧрся дінмусянь канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 402 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны “Коми Республика мутасын оланін бӧрся дінмусянь канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 402 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.

Коми Республикаса Веськӧдлан котырӧн

      Л. Максимова

Сыктывкар 

2017 вося косму тӧлысь 4 лун 
206 №
Коми Республикаса Веськӧдлан котырлӧн 

2017 во косму тӧлысь 4 лунся 206 №-а шуӧм дорӧ

СОДТӦД
“Коми Республика мутасын оланін бӧрся дінмусянь канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 402 №-а шуӧмӧ пыртӧм 
ВЕЖСЬӦМЪЯС
“Коми Республика мутасын оланін бӧрся дінмусянь канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 402 №-а шуӧмын:
Коми Республика мутасын оланін бӧрся дінмусянь канму дӧзьӧр збыльмӧдан пӧрадокын, мый вынсьӧдӧма шуӧмӧн  (содтӧд):

1) 3 пункт гижны тадзи:

“3.  Оланін бӧрся дінмусянь канму дӧзьӧрлӧн видлаланторйӧн лоӧ канму власьт органъясӧн, меставывса асвеськӧдлан органъясӧн, а сідзжӧ юридическӧй кывкутысьясӧн, асшӧр уджалысьясӧн да гражданаӧн оланін оланпастэчас, энергия видзтӧм йылысь да энергетическӧй окталун кыпӧдӧм йылысь оланпастэчас серти урчитӧм оланін фондӧн вӧдитчӧм да сійӧс видзӧм бӧрся корӧмъясӧ сылӧн эмбураланног вылӧ видзӧдтӧг, сы лыдын олан жыръяс дорӧ, наӧн вӧдитчӧм да видзӧм дорӧ корӧмъясӧ, уна патераа керкаясын жыр кутысьяслысь ӧтувъя эмбурӧн вӧдитчан да сійӧс видзан корӧмъясӧ, капитальнӧя дзоньталан фондъяс артмӧдӧм дорӧ, уна патераа керкаясӧн веськӧдлысь юридическӧй кывкутысьясӧс, асшӧр уджалысьясӧс, кодъяс сетӧны услугаяс да (либӧ) вӧчӧны уджъяс уна патераа керкаясын ӧтувъя эмбур видзӧм да сійӧс дзоньталӧм, уна патераа керкаясын да олан керкаясын жыръяс кутысьяслы да наӧн вӧдитчысьяслы коммунальнӧй услугаяс сетӧм серти, торъя абу коммерческӧй организацияясӧс, кодъяс нуӧдӧны уна патераа керкаясын ӧтувъя эмбур капитальнӧя дзоньталӧм вылӧ веськӧдӧм удж (водзӧ – дінму оператор) лӧсьӧдӧм да налӧн уджалӧм дорӧ, коммунальнӧй услугаясысь гражданаӧн мынтан мында вежан дзескӧдӧмъяс торкалӧмъяс дорӧ корӧмъясӧ, коммунальнӧй ресурсъясӧн (коммунальнӧй услугаясӧн) вӧдитчан нормативъяслӧн тэчас дорӧ, коммунальнӧй ресурсъясӧн (коммунальнӧй услугаясӧн) вӧдитчан нормативъяс урчитан условиеяс да методъяс дорӧ корӧмъясӧ, а сідзжӧ коммунальнӧй ресурсъясӧн (коммунальнӧй услугаясӧн) вӧдитчан урчитӧм норматив мындасӧ подулалӧм, энергетическӧй окталун да уна патераа керкаясса да олан керкаясса жыръясын видзан энергетическӧй ресурсъяс арталан приборъясӧн могмӧдӧм дорӧ корӧмъясӧ, социальнӧя вӧдитчан медалан керкаясын олан жыръяс сетӧм дорӧ корӧмъясӧ (водзӧ – быть колана корӧмъяс) кутчысьӧм “Оланін бӧрся канму дӧзьӧр йылысь” Россия Федерацияса Веськӧдлан котырлӧн 2013 во лӧддза-номъя тӧлысь 11 лунся 493 №-а шуӧмӧн урчитӧм положениеяс тӧд вылын кутӧмӧн.”;
2) 6 пунктӧ содтыны татшӧм сюрӧса 12 пунктув: 

“12) коммунальнӧй ресурсъясӧн (коммунальнӧй услугаясӧн) вӧдитчан нормативъяс урчитан да найӧс вежан лунсянь;”;
3) 7 пункт гижны тадзи: 

“7. Планын пасйытӧм прӧверка нуӧдӧм вылӧ подувъясӧн “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” 2008 во ӧшым тӧлысь 26 лунся 294-ФЗ №-а Федеральнӧй оланпаслӧн 10 статьяса 2 юкӧнын индӧм подувъяскӧд ӧттшӧтш лоӧ канмусянь оланін бӧрся дӧзьӧр збыльмӧдан органӧ гражданасянь, та лыдын асшӧр уджалысьяссянь, юридическӧй кывкутысьяссянь шыӧдчӧмъяс да заявлениеяс, канму власьт органъяссянь, меставывса асвеськӧдлан органъяссянь юӧр воӧм, торйӧн нин оланін да коммунальнӧй овмӧс канму юӧртан система пыр (водзӧ – система), оланін кутысьяслысь товарищество, оланін, оланін стрӧитан либӧ мукӧд торъя потребительскӧй кооператив котыртан пӧрадок дорӧ, оланін кутысьяслысь товариществолӧн, оланін, оланін стрӧитан либӧ мукӧд торъя потребительскӧй кооперативлӧн подувпуктас да татшӧм товариществолӧн либӧ татшӧм кооперативлӧн подувпуктасӧ вежсьӧмъяс пыртан пӧрадок дорӧ, уна патераа керкаын жыр кутысьясӧн уна патераа керкаӧн веськӧдлысь юридическӧй кывкутысьӧс котыртан-инӧда форма вылӧ видзӧдтӧг либӧ асшӧр уджалысьӧс бӧрйӧм йылысь помшуӧм (водзӧ – веськӧдлысь организация) веськӧдлысь организациякӧд уна патераа керкаӧн веськӧдлан сёрнитчӧм кырымалӧм могысь, уна патераа керкаын ӧтувъя эмбур видзан да дзоньталан услугаяс сетӧм да (либӧ) уджъяс вӧчӧм йылысь веськӧдлысь организациякӧд сёрнитчӧм кырымалӧм йылысь помшуӧм, уна патераа керкаын ӧтувъя эмбур видзан услугаяс сетӧм да (либӧ) дзоньталан уджъяс вӧчӧм серти сёрнитчӧмъяс Россия Федерацияса оланін кодекслӧн 164 статьяса 1 юкӧнын индӧм йӧзкӧд кырымалӧм йылысь помшуӧм примитан пӧрадок дорӧ, тайӧ сёрнитчӧмъяслысь условиеяс вынсьӧдан  да найӧс кырымалан пӧрадок дорӧ, уна патераа керкаын жыръяс кутысьяслысь ӧтувъя эмбур видзан да тайӧ керкаын ӧтувъя эмбур вочасӧн да капитальнӧя дзоньталан пӧрадок дорӧ корӧмъяс збыль торкалӧм йылысь, веськӧдлысь организациялӧн Россия Федерацияса оланін кодекслӧн 162 статьяса 2 юкӧнӧн урчитӧм кывкутана могъяс збыль торкалӧм йылысь, гражданаӧн коммунальнӧй услугаясысь мынтысян мында вежан медпозяна (медыджыд) индексъясӧн вӧдитчан юкӧнын збыль торкалӧм йылысь, сы йылысь, мый абу подулалӧма коммунальнӧй ресурсъясӧн (коммунальнӧй услугаясӧн) вӧдитчан урчитӧм норматив мындасӧ, торкӧма коммунальнӧй ресурсъясӧн (коммунальнӧй услугаясӧн)  вӧдитчан нормативлӧн тэчас дорӧ корӧмъяссӧ, абу кутчысьӧма коммунальнӧй ресурсъясӧн (коммунальнӧй услугаясӧн) вӧдитчан нормативъяс урчитан условиеясӧ да методъясӧ, социальнӧя вӧдитчан медалан керкаясын олан жыръяс медалӧмӧ сетысьясӧн татшӧм керкаясын олан жыръяс медалӧмӧ сетысьяс да медалысьяс дорӧ, социальнӧя вӧдитчан оланін фондса олан жыръяс медалан сёрнитчӧмъяс да олан жыръяс медалан сёрнитчӧмъяс кырымалӧм да олӧмӧ пӧртӧм дорӧ корӧмъяс збыль торкалӧм йылысь, юӧр системаын эрдӧдӧм.”.

